ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

2013 թվականի  --ի      N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 7-Ի N 130-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ 11-Ի N 365-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 8-Ի N 498-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածը` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման NN 11 և 12 հավելվածներում կատարել փոփոխություններ և լրացումներ՝ համաձայն NN 1 և 2 հավելվածների:

2. Հայաստանի Հանրապետության կառավարության 2013 թվականի փետրվարի 7-ի <<Հայաստանի Հանրապետության կառավարության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին>> N 130-Ն որոշման մեջ կատարել հետևյալ փոփոխությունները և լրացումները՝

1) որոշման 1-ին կետի <<7,852,488.7>> թիվը փոխարինել <<7,870,288.7>> թվով.

2) որոշման 1-ին կետի 4-րդ ենթակետի <<1,140,216.4>> թիվը փոխարինել <<1,156,116.4>> թվով.
3) որոշման 1-ին կետի 7-րդ ենթակետի <<675,173.5>> թիվը փոխարինել <<677,073.5>> թվով.
4) որոշման 1-ին կետով հաստատված NN 1, 3, 4, 5, 7, 8 և 10 հավելվածներում կատարել փոփոխություններ և լրացումներ` համաձայն NN 3, 4, 5, 6, 7, 8 և 9 հավելվածների: 
3. Հայաստանի Հանրապետության կառավարության 2013 թվականի ապրիլի 11-ի <<Հայաստանի Հանրապետության Լոռու և Շիրակի մարզպետարններին գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին>> N 365-Ն որոշման մեջ կատարել հետևյալ փոփոխությունները և լրացումները՝
1) <<600,000.0  հազ. դրամ, որից յուրաքանչյուր մարզպետարանին՝ 300,000.0 հազարական դրամ՝>> բառերը փոխարինել <<598,100.0 հազ. դրամ, որից Հայաստանի Հանրապետության Լոռու մարզպետարանին 300,000.0 հազ դրամ, իսկ  Հայաստանի Հանրապետության Շիրակի մարզպետարանին 298,100.0 հազ. դրամ՝>>
2) որոշման 1-ին կետով հաստատված NN 1 և 2 հավելվածներում կատարել փոփոխություններ և լրացումներ` համաձայն NN 10 և 11 հավելվածների:
4. Հայաստանի Հանրապետության կառավարության 2013 թվականի մայիսի 8-ի <<Հայաստանի Հանրապետության պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու և գնումների գործընթացը կազմակերպելու մասին>> N 498-Ն որոշման մեջ կատարել հետևյալ փոփոխությունները և լրացումները՝

1) որոշման 1-ին կետի <<200,000.0>> թիվը փոխարինել <<184,100.0>> թվով.
2) որոշման 1-ին կետով հաստատված N 1 հավելվածում կատարել փոփոխություններ և լրացումներ` համաձայն N 12 հավելվածի:

5. Հայաստանի Հանրապետության Արագածոտնի մարզպետին՝ առաջարկել Կարբի և Օհանավան գյուղական համայնքների ղեկավարներին սույն որոշման N 3 հավելվածի 6.1-րդ կետով նախատեսված գումարները բաշխել բացառապես 2013 թվականի մայիս ամսին  կարկտահարությունից տուժված սոցիալապես առավել անապահով ընտանիքների միջև:
6. Սահմանել, որ եթե բանակցային ընթացակարգ` առանց գնման հայտարարությունը նախապես հրապարակելու ձևով կատարվող գնումների պայմանագրերը չեն կնքվում սույն որոշումը ուժի մեջ մտնելուց հետո 15 օրվա ընթացքում, ապա այդ աշխատանքներն այլևս չեն կարող ձեռքբերվել բանակցային ընթացակարգ` առանց գնման հայտարարությունը նախապես հրապարակելու ձևով:

7. Հայաստանի Հանրապետության գյուղատնտեսության նախարարին՝ սույն որոշումն ուժի մեջ մտնելուց հետո 3-օրյա ժամկետում <<Սերմերի գործակալություն>> պետական ոչ առևտրային կազմակերպությանը Հայաստանի Հանրապետության Արագածոտնի և Հայաստանի Հանրապետության Շիրակի մարզպետարանների կողմից ՀՀ կառավարության 2010 թվականի հուլիսի 29-ի <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը հաստատելու և սերմերի ներմուծումը թույլատրելու մասին>> N 971-Ն որոշմամբ հաստատված ծրագրի շրջանակներում համապատասխանաբար ավել փոխանցված 1,663.9 և 1,883.8 հազ. դրամ գումարները ետ վերադարձնել Հայաստանի Հանրապետության կենտրոնական գանձապետարանի համապատասխան հաշվին:
8. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ տարածքային կառավարման նախարարի առաջին տեղակալ Վաչե Տերտերյան
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 7-Ի N 130-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ 11-Ի N 365-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 8-Ի N 498-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Նախագծի անհրաժեշտությունը պայմանավորված է ՀՀ կառավարության 2013 թվականի փետրվարի 7-ի <<Հայաստանի Հանրապետության կառավարության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին>> N 130-Ն որոշման /այսուհետ՝ Որոշում/  շրջանակներում տնտեսված ֆինանսական միջոցների, մասնավորապես՝ աշնանացան ցորենի առաջին վերարտադրության սերմացուի գումարի վերադարձման նպատակով <<Սերմերի գործակալություն>> ՊՈԱԿ-ին գումարի տրամադրման ծրագրի իրականացման  արդյունքում խնայված, ինչպես նաև որոշ համայնքների կողմից ՊՈԱԿ-ին ավել փոխանցված գումարների ետ վերադարձման արդյունքում առաջացած ֆինանսական միջոցների վերաբաշխմամբ:

Նախագծի ընդունումը պայմանավորված է նաև ՀՀ կառավարության 2013 թվականի ապրիլի 11-ի <<Հայաստանի Հանրապետության Լոռու և Շիրակի մարզպետարններին գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին>> N 365-Ն և ՀՀ կառավարության 2013 թվականի մայիսի 8-ի N 498-Ն որոշումներով ՀՀ Լոռու, Շիրակի և Գեղարքունիքի մարզպետարններին հատկացված ֆինանսական միջոցների շրջանակներում, մանավորապես ասֆալտապատման և բազմաբնակարան շենքների տանիքների հիմնանորոգման աշխատանքների նախագծա-նախահաշվային փաստաթղթերի կազմման և գնման պայմանագերի կնքման արդյունքում տնտեսված գումարների վերաբաշխմամբ:

2.      Ընթացիկ իրավիճակը և խնդիրները
ՀՀ մարզերի առաջնահերթ լուծում պահանջող հիմնախնդիրների լուծման նպատակով հատկացված ֆինանսական միջոցների շրջանակներում կազմվել են շինարարական աշխատանքների նախագծա-նախահաշվային փաստաթղթեր և կնքվել են գնման պայմանագրեր: Գործընթացի ժամանակ տնտեսվել են որոշակի գումարներ, մասնավորապես՝ ՀՀ Արագածոտնի, Լոռու, Շիրակի և Սյունիքի մարզերում ցորենի սերմացուի գումարի վերադարձման, Արմավիր համայնքի թիվ 1 մշակույթի տան կահույքի ձեռքբերման, ՀՀ Գեղարքունիքի մարզում բազմաբնակարան շենքերի տանիքների վերանորոգման,  խորքային հորի հորատման, կամրջի հիմնանորոգման և ճանապարհների ասֆալտապատման, ՀՀ Լոռու և Շիրակի մարզերում ճանապարհների ասֆալտապատման, ՀՀ Սյունիքի մարզում  բազմաբնակարան շենքերի տանիքների վերանորոգման և ՀՀ Տավուշի մարզում ջրամատակարարման բարելավման աշխատանքների իրականցման արդյունքում: 
Միաժամանակ ՀՀ Արագածոտնի և Շիրակի մարզերի համայնքների կողմից հավաքագրվել և ՀՀ գյուղատնտեսության նախարարության <<Սերմերի գործակալություն>> ՊՈԱԿ-ին փոխանցվել է ավել՝ համապատասխանաբար 1,663.9 և 1,883.8 հազ. դրամ գումար, քան նախատեսված էր եղել ՀՀ կառավարության 29.07.10թ. N 971-Ն որոշմամբ հաստատված ծրագրի շրջանակներում: Հետևաբար նախագծում ՀՀ գյուղատնտեսության նախարարությանը առաջարկվում է համայնքների կողմից ավել փոխանցված գումարները ետ վերադարձնել կենտրոնական գանձապետարանի համապատասխան հաշվին, որից հետո վերոնշյալ մարզերի համայնքներում կիրականացվեն կապիտալ ծրագրեր և կարկտահարությունից տուժված համայնքներին կտրամադրվի ֆինանսական աջակցություն հողի հարկի վճարման համար:  
Ներկայումս անհրաժեշտ են վերոնշյալ ծրագրերի իրականացված աշխատանքների արդյունքում տնտեսված միջոցները վերաբաշխել համայնքների համար սոցիալական կարևոր նշանակություն ունեցող ծրագրերի իրականացման համար, մասնավորապես` ՀՀ Արագածոտնի մարզի կարկտահարված Կարբի և Օհանավան համայնքների հողի հարկի վճարման, Արմավիրի մարզպետարանի նիստերի դահլիճի կահույքի ձեռքբերման, ՀՀ Գեղարքունիքի մարզի ճանապարհի, կամրջի, դպրոցի վերանորոգման, մարզպետարանի համար գույքի ձեռք բերման, ջրամատակարարման բարելավման, ՀՀ Լոռու մարզի ճանապարհների ասֆալտապատման և հանդիսությունների սրահի կառուցման, ՀՀ Շիրակի մարզի ճանապարհների ասֆալտապատման, ՀՀ Սյունիքի մարզի Կապան համայնքի մանկապարտեզի վերանորոգման և ՀՀ Տավուշի մարզի Արճիս համայնքի հանդիսությունների սրահի կառուցման համար:   
3.
Տվյալ բնագավառում իրականացվող քաղաքականությունը
Բնագավառի իրականացվող քաղաքականությունը այն է, որ ՀՀ մարզերում իրականացվեն առաջնահերթ լուծում պահանջող հիմնախնդիրները:
4.  Կարգավորման նպատակը և բնույթը

Կարգավորման նպատակն է տնտեսված գումարներն ուղղել համայնքներում առաջնահերթ լուծում պահանջող հիմնախնդիրների իրականացմանը: 
5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կիրականացվեն ՀՀ մարզերում առաջնահերթ լուծում պահանջող հիմնախնդիրները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, Հայաստանի Հանրապետության կառավարության 2013 թվականի փետրվարի 7-ի N 130-Ն, Հայաստանի Հանրապետության կառավարության 2013 թվականի ապրիլի 11-ի N 365-Ն և Հայաստանի Հանրապետության կառավարության 2013 թվականի մայիսի 8-ի N 498-Ն որոշումներում փոփոխություններ ու լրացումներ կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, Հայաստանի Հանրապետության կառավարության 2013 թվականի փետրվարի 7-ի N 130-Ն, Հայաստանի Հանրապետության կառավարության 2013 թվականի ապրիլի 11-ի N 365-Ն և Հայաստանի Հանրապետության կառավարության 2013 թվականի մայիսի 8-ի N 498-Ն որոշումներում փոփոխություններ ու լրացումներ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

ՀՀ տարածքային կառավարման նախարարի առաջին տեղակալ Վաչե Տերտերյան
